
Tlodi Byd-eang
Marc 14:7
-  Bydd pobl dlawd o gwmpas bob amser, a gallwch eu helpu nhw unrhyw bryd.
Genesis 3:16-19  -  16 A dyma fe'n dweud wrth y wraig:

“Bydd rhaid i ti gael plant a gweithio'n galed.

Byddi'n diodde poenau ofnadwy wrth eni plentyn.

Byddi di eisiau dy ŵr,

ond bydd e fel meistr arnat ti.”

17 Wedyn dyma fe'n dweud wrth Adda:

“Rwyt ti wedi gwrando ar dy wraig,

a bwyta ffrwyth y goeden oeddwn i wedi dweud,

‘Paid bwyta ei ffrwyth hi.'

Felly mae'r ddaear wedi ei melltithio o d'achos di.

Bydd rhaid i ti weithio'n galed i gael bwyd bob amser.

18 Bydd drain ac ysgall yn tyfu ar y tir,

a byddi'n bwyta'r cnydau sy'n tyfu yn y caeau.

19 Bydd rhaid i ti weithio'n galed a chwysu i gael bwyd i fyw,

nes i ti farw a mynd yn ôl i'r pridd.

Dyna o lle daethost ti.

Pridd wyt ti, a byddi'n mynd yn ôl i'r pridd.”
Lefiticus 25:17,35-36  -  17 Peidiwch cymryd mantais. Ofnwch Dduw. Fi ydy'r Arglwydd eich Duw chi. ... 35 Os ydy un o bobl Israel yn colli popeth ac yn methu cynnal ei hun, rhaid i chi eu helpu, yn union fel y byddech chi'n goalu am rywun o'r tu allan neu am ymwelydd. 36 Peidiwch cymryd mantais ohono neu ddisgwyl iddo dalu llog ar fenthyciad. Rhaid i chi ddangos parch at Dduw drwy adael i'r person ddal i fyw yn eich plith chi.
Deterenomium 15:4,5
-  Ni ddylai neb fod yn dlawd yn eich plith.....os byddwch yn ufudd ac os gwnewch gadw’r holl orchmynion..
Deterenomium 10:18
-  Mae e'n gwneud yn siŵr fod plant amddifad a gweddwon yn cael cyfiawnder, ac mae e'n caru'r mewnfudwyr, ac yn rhoi bwyd a dillad iddyn nhw.
Salm 35:10
  -  Bydd y cwbl ohona i'n datgan,

“Pwy sy'n debyg i ti, Arglwydd?

Rwyt ti'n achub y gwan rhag un sy'n rhy gryf iddo —

achub y gwan a'r diamddiffyn rhag yr un sydd am ddwyn oddi arno.”
Salm 41:1-3
  -  1 Mae'r sawl sy'n garedig at y gwan a'r tlawd wedi ei fendithio'n fawr.

Bydd yr Arglwydd yn ei gadw'n saff pan mae'r dyddiau'n anodd.

2 Bydd yr Arglwydd yn ei amddiffyn ac yn achub ei fywyd,

A bydd yn profi bendith yn y tir.

Fydd e ddim yn gadael i'w elynion gael eu ffordd.

3 Bydd yr Arglwydd yn ei gynnal pan fydd yn sâl yn ei wely,

ac yn ei iacháu yn llwyr o'i afiechyd.
Diarhebion 17:5
  -  Mae'r sawl sy'n gwatwar y tlawd yn amharchu ei Grëwr;  a bydd yr un sy'n mwynhau gweld trychineb yn cael ei gosbi.
Diarhebion 21:13  -  Os ydy rhywun yn gwrthod gwrando ar gri'r tlawd, bydd e'n gweiddi hefyd, a fydd neb yn ateb.
Luc 4:16-21
-  16 A daeth i Nasareth, lle cafodd ei fagu, a mynd i’r synagog ar y Saboth fel roedd yn arfer ei wneud. Safodd ar ei draed i ddarllen o’r ysgrifau sanctaidd. 17 Sgrôl proffwydoliaeth Eseia gafodd ei roi iddo, a dyma fe'n ei hagor, a dod o hyd i'r adran sy'n dweud:

18 "Mae Ysbryd yr Arglwydd arna i.
Mae wedi fy eneinio i
i gyhoeddi newyddion da i'r tlodion.
Mae wedi fy anfon i gyhoeddi fod y rhai sy’n gaeth i gael rhyddid,
a pobl sy’n ddall i gael eu golwg yn ôl,
a’r rhai sy'n cael eu cam-drin i ddianc o afael y gormeswr,
19 a dweud hefyd fod y flwyddyn i’r Arglwydd ddangos ei ffafr wedi 
20 Caeodd y sgrôl a'i rhoi yn ôl i'r dyn oedd yn arwain yr oedfa yn y synagog, ac yna eisteddodd. Roedd pawb yn y synagog yn syllu arno. 21 Yna dywedodd, "Mae'r geiriau yma o’r ysgrifau sanctaidd wedi dod yn wir heddiw."
Mathew 19:24
-  Gadewch i mi ddweud eto - mae'n haws i gamel wthio drwy grau nodwydd nag i bobl gyfoethog adael i Dduw deyrnasu yn eu bywydau.
Iago 2:5

-  Gwrandwch arna i, frodyr a chwiorydd annwyl. Onid y bobl sy'n dlawd yng ngolwg y byd mae Duw wedi eu dewis i fod yn gyfoethog yn ysbrydol? Byddan nhw’n cael rhannu yn y deyrnas mae wedi ei haddo i'r rhai sy'n ei garu.
Actau 2:44-45
-  Roedd pawb oedd yn credu yn teimlo eu bod nhw’n un teulu, ac yn rhannu popeth gyda'i gilydd. 45 Roedden nhw’n gwerthu eu heiddo er mwyn gallu helpu pwy bynnag oedd mewn angen.
Actau 4:32-35
-  32 Roedd undod go iawn ymhlith y credinwyr i gyd. Doedd neb yn dweud “Fi biau hwnna!”. Roedden nhw’n rhannu popeth gyda'i gilydd. 33 Roedd cynrychiolwyr Iesu yn cael rhyw nerth rhyfedd i dystio’n glir fod yr Arglwydd Iesu wedi dod yn ôl yn fyw, ac roedden nhw i gyd yn teimlo fod Duw mor dda tuag atyn nhw. 34 Doedd neb ohonyn nhw mewn angen, am fod pobl oedd yn berchen tir neu dai yn eu gwerthu, 35 ac yn rhoi’r arian i’r apostolion i’w rannu i bwy bynnag oedd mewn angen.
Galatiaid 2:9-10
-  Dyma Iago, Pedr ac Ioan (y rhai sy’n cael eu cyfri fel “y pileri”, sef yr arweinwyr pwysica) yn derbyn Barnabas a fi fel partneriaid llawn. Roedden nhw’n gweld mai Duw oedd wedi rhoi’r gwaith yma i mi. Y cytundeb oedd ein bod ni’n mynd at bobl y cenhedloedd a nhw’n mynd at yr Iddewon. 10 Yr unig beth roedden nhw’n pwyso arnon ni i’w wneud oedd i beidio anghofio’r tlodion, ac roedd hynny’n flaenoriaeth gen i beth bynnag!
Datguddiad 21:4  -  Bydd yn sychu pob deigryn o'u llygaid nhw. Fydd dim marwolaeth o hyn ymlaen, dim galaru, dim wylo, dim poen. Mae pethau fel yr oedden nhw wedi mynd.

